
    संक्षिप्त समाचार    
गुजरात के पोरबंदर हवाईअड्डे
पर कोस्ट गार्ड का हेलीकॉप्टर
क्रैश, राहत अभियान जारी

दैनिक बिहार पत्रिका
______________________________________________
गुजरात के पोरबंदर हवाईअड्डे पर रविवार को बड़े हादसे में कोस्ट
गार्ड का एक हेलीकॉप्टर क्रैश हो गया है। हेलीकॉप्टर के क्रैश होने
के बाद उसमें आग लग गई, जिससे स्थिति और भी गंभीर हो गई।
हादसे के बाद पुलिस और राहत कार्यों में जुटी टीम ने घटनास्थल
पर पहुंचकर बचाव कार्य शुरू किया है। मिली जानकारी के
अनुसार, इस दुर्घटना में तीन लोगों की मौत की आशंका जताई जा
रही है। वहीं, कुछ लोग घायल भी हुए हैं जिन्हें नजदीकी अस्पताल
में इलाज के लिए भेजा गया है। हेलीकॉप्टर क्रैश होने के पीछे क्या
कारण है। अभी इस बारे में कोई जानकारी निकलकर सामने नहीं
आई है। मामले की जांच की जाएगी। घटना स्थल पर दमकल
विभाग और मेडिकल की टीम मौजूद है। बता दें कि गत वर्ष 4
नवंबर 2024 को भी भारतीय वायुसेना का एक मिग विमान क्रैश
हो गया था। यह विमान दुर्घटना उत्तर प्रदेश के आगरा में हुई थी।
दुर्घटना के दौरान पायलट सुरक्षित रूप से विमान से बाहर आ गया
था। दुर्घटना के कारणों को लेकर जांच के आदेश दे दिए गए थे।
गत वर्ष मिग-29 एयरक्राफ्ट के क्रैश होने का यह दूसरा मामला
था। इससे पहले उसी वर्ष सितंबर में रूटीन फ्लाइंग के दौरान
राजस्थान के बाड़मेर में मिग-29 में तकनीकी खराबी आ गई थी।
इस तकनीकी खराबी के बाद विमान क्रैश हो गया था। 2 अक्टूबर
2024 को महाराष्ट्र के पुणे के पिंपरी चिंचवड शहर के बावधन
बुद्रुक गांव के पास एक प्राइवेट हेलीकॉप्टर क्रैश हो गया था।

पाकिस्तान में बलूचिस्तान के
तुरबत में विस्फोट, चार की
मौत, 32 घायल

दैनिक बिहार पत्रिका
______________________________________________
पाकिस्तान में बलूचिस्तान के तुरबत शहर में शनिवार को हुए
विस्फोट में कम से कम चार लोगों की मौत हो गई, जबकि 32
अन्य घायल हो गए। इनमें से पांच की हालत गंभीर है। घायलों में
एक वरिष्ठ पुलिस अधिकारी और उनके परिवार के छह सदस्य भी
शामिल हैं। प्रतिबंधित बलूचिस्तान लिबरेशन आर्मी (बीएलए) ने
हमले की जिम्मेदारी ली है। पुलिस ने यह जानकारी दी। जियो
न्यूज चैनल की खबर के अनुसार, हाथ लगे एक सीसीटीवी फुटेज
में सड़क पर कई वाहन चल रहे हैं और अचानक हुए विस्फोट के
बाद एक चलती यात्री बस में आग लग गई। पुलिस ने कहा कि
वरिष्ठ पुलिस अधीक्षक (अपराध शाखा) जोहैब मोहसिन व उनके
परिवार के छह सदस्य भी घायल हो गए। जब विस्फोट हुआ तब
मोहसिन और उनका परिवार इलाके से गुजर रहा था। सुरक्षा बलों
के मुताबिक, प्रतिबंधित आतंकी संगठन बलूचिस्तान लिबरेशन
आर्मी ने हमले की जिम्मेदारी ली है। मृतकों की पहचान नूर खान,
अब्दुल वहाब, इजाज और लियाकत अली के रूप में की गई है।
चारों नागरिक बलूचिस्तान के अलग-अलग इलाकों के रहने वाले
थे। सुरक्षा सूत्रों ने कहा कि बीएलए ने एक साल में 100 से
अधिक निर्दोष बलूच नागरिकों की जान ली है।राष्ट्रपति आसिफ
अली जरदारी ने विस्फोट में लोगों की मौत पर दुख व्यक्त करते
हुए घटना की निंदा की। प्रधानमंत्री शहबाज शरीफ ने भी शोक
व्यक्त किया है। सिंध के मुख्यमंत्री मुराद अली शाह ने तुरबत
विस्फोट की कड़ी निंदा की है। मुख्यमंत्री ने कहा कि निर्दोष लोगों
को निशाना बनाना क्रूर और बर्बर कृत्य है। सिंध के गवर्नर
कामरान टेसोरी ने भी तुरबत में हुए विस्फोट की निंदा करते हुए
कहा कि आतंकवादी निर्दोष नागरिकों के जीवन के दुश्मन हैं।

‘आप-दा’ से कम नहीं दिल्ली सरकार,
भाजपा ही करेगी सपने साकार : पीएम मोदी

दैनिक बिहार पत्रिका
___________________________________
प्रधानमंत्री नरेंद्र मोदी ने रविवार को दिल्ली
विधानसभा चुनाव से पहले दिल्ली के रोहिणी स्थित
जापानी पार्क में परिवर्तन रैली को संबोधित किया।
इस दौरान पीएम मोदी ने उम्मीद जताई कि दिल्ली
में इस बार कमल खिलेगा। प्रधानमंत्री मोदी ने
दिल्ली की आम आदमी पार्टी सरकार पर निशाना
साधा। उन्होंने कहा, “मैं दिल्लीवासियों से एक
विशेष अनुरोध करना चाहता हूं। दिल्ली और
आपके बच्चों के उज्ज्वल भविष्य के लिए मैं आपसे
अनुरोध करने आया हूं कि आप भाजपा को एक
अवसर प्रदान करें। ये भाजपा ही है जो दिल्ली का
विकास कर सकती है।”उन्होंने आगे कहा, “बीते
10 साल में दिल्ली ने जिस तरह की राज्य सरकार
देखी है, वो किसी ‘आप-दा’ से कम नहीं है। यह
एहसास आज दिल्ली वालों को अच्छे से हो चुका
है, इसलिए अब दिल्ली में एक ही आवाज गूंज रही
है, ‘आप-दा’ नहीं सहेंगे, बदल के रहेंगे। अब
दिल्ली विकास की धारा चाहती है और मुझे खुशी
है कि दिल्ली का विश्वास भाजपा पर है। भाजपा
पर ये विश्वास इसलिए है, क्योंकि भाजपा सुशासन
लाने वाली पार्टी है। भाजपा सेवाभाव से काम करने
वाली पार्टी है, भाजपा सपनों को पूरा करने वाली  

मैं दिल्ली भाजपा के सभी कर्मठ कार्यकर्ताओं से
कहूंगा कि पूरी निष्ठा के साथ दिल्ली के हर
कार्यकर्ता से मिलिए, उन्हें आने वाले वर्षों के लिए
भाजपा के संकल्प से परिचित कराइए। ये भाजपा
ही है, जो दिल्ली को, दुनिया की बेहतरीन
राजधानी का गौरव दिला सकती है।” उन्होंने कहा,
“पिछले साल केंद्र की भाजपा सरकार ने दिल्ली में
सुरक्षा, स्वास्थ्य सेवा और विकास संबंधी पहलों
के लिए 75,000 करोड़ रुपये से अधिक आवंटित
किए थे। हमारा उद्देश्य दिल्ली को एक ऐसी
राजधानी में बदलना है जो भारत की समृद्ध
विरासत को दर्शाती हो और वैश्विक व्यवस्था के
अनुरूप अंतरराष्ट्रीय समुदाय के लिए एक केंद्र के
रूप में भी काम करे। दिल्ली को शहरी विकास के
ऐसे मॉडल की जरूरत है, जो बाकी दुनिया के
लिए एक मिसाल कायम करे। यह तभी हासिल
किया जा सकता है, जब भाजपा को राज्य और
केंद्र दोनों पर शासन करने का मौका दिया जाए।”
उन्होंने कहा, “जिस आप-दा सरकार के पास
दिल्ली के लिए कोई विजन न हो, जिसे दिल्ली की
परवाह न हो, वह दिल्ली का विकास नहीं कर
सकती है। दिल्ली को आधुनिक बनाने के लिए
जितने भी काम हैं वो केंद्र की भाजपा सरकार ही
कर रही है।”

पार्टी है।” पीएम मोदी ने परिवर्तन रैली को
संबोधित करते हुए कहा, “हम 2025 में हैं। 21वीं
सदी को 25 साल बीत चुके हैं यानी एक चौथाई
सदी गुजर गई है। इस दौरान दिल्ली में नौजवानों
की दो या तीन पीढ़ी जवान हो चुकी है। अब आने
वाले 25 साल भारत के भविष्य के लिए, दिल्ली के
भविष्य के लिए बहुत ही महत्वपूर्ण है।” उन्होंने
आगे कहा, “ये 25 साल, भारत को विकसित राष्ट्र

बनते हुए देखेंगे। हम उसके भागीदार होंगे। ये
भारत को आधुनिकता के एक नए दौर से गुजरते
हुए देखेंगे। विकसित भारत के इस सफर का एक
बहुत बड़ा पड़ाव जल्द ही आने वाला है। जब
भारत, दुनिया की तीसरी सबसे बड़ी आर्थिक
ताकत बनेगा।” पीएम मोदी जीत को लेकर
आश्वस्त दिखे। कहा , “मुझे विश्वास है कि दिल्ली
विधानसभा में भी कमल खिलने वाला है।

मुख्यमंत्री नीतीश कुमार की
प्रगति यात्रा आज वैशाली में 

दैनिक बिहार पत्रिका
_______________________
वैशाली | मुख्यमंत्री नीतीश
कुमार प्रगति यात्रा के क्रम में
दिनांक 6 जनवरी, 2025 को
वैशाली जिला में आ रहे हैं। इस
दौरान वे पटेढ़ी बेलसर प्रखंड के
नगवां ग्राम तथा महनार  में
औद्योगिक प्रशिक्षण संस्थान
सहित करीब 350 योजनाओं का
उद्घाटन-शिलान्यास करेंगे,
जिसकी कुल राशि करीब 278
करोड रुपए है। 
सर्वप्रथम मुख्यमंत्री नगवां गांव
जाएंगे। वहां जल जीवन
हरियाली अभियान अंतर्गत
तालाब के सौंदर्यकरण का
लोकार्पण करेंगे।  साथ  ही  यहां
कई योजनाओं का उद्घाटन-
शिलान्यास भी करेंगे।  इसके
बाद  उत्क्रमित  मध्य   विद्यालय 

अपराधियों ने घर में घुसकर युवक
को मारी गोली, मौके पर ही मौत 

दैनिक बिहार पत्रिका 
_______________________________
समस्तीपुर। दलसिंहसराय थाना क्षेत्र के
केवटा वार्ड संख्या 6 में अपराधियों ने एक
युवक को घर में घुसकर गोली मार दी,
जिससे युवक की मौत घटनास्थल पर ही हो
गई। घटना के बाद परिजनों में चीत्कार मच
गई और गोलियों की आवाज सुनने के बाद
स्थानीय लोग एकत्रित हो गये। उसके बाद
शव के साथ सड़क जाम कर अपराधियों को
गिरफ्तार करने की मांग करने लगे। समाचार
लिखे जाने तक सड़क जाम नहीं हटा और
ना हीं  लोग  मानने को तैयार थे। इस संबंध  

यहां पर कुछ ताड़ी का दुकान है जिस वजह
से ही कोई अंदरूनी आदवत था। मृतक की
पहचान दलसिंहसराय थाना क्षेत्र के केवटा
वार्ड संख्या 6 निवासी लक्ष्मी महतो का पुत्र
जितेंद्र महतो के रूप में की गई है।
घटनास्थल पर पुलिस पहुंचकर छानबीन कर
रही है। परंतु इस हत्या मामले का कोई
खुलासा अब तक नहीं हो पाया है। वहीं
परिजन सहित अन्य आक्रोशित ग्रामीणों के
द्वारा सड़क जामकर प्रदर्शन कर रहे हैं।
बताया जाता है जिले में इन दिनों अपराध की
घटना चरम सीमा पर है, आये दिन कोई न
कोई घटना घटित हो रही है।

में संशय बना हुआ है कि आखिरकार
अपराधियों ने युवक को गोली क्यों मारी,
लेकिन  कुछ  लोगों  ने दबे जबान बताया कि

नगवां में जीविका, ग्रामीण
विकास, समाज कल्याण, शिक्षा,
स्वास्थ्य, उद्योग आदि विभागों के
लगे स्टाल का निरीक्षण करेंगे।
नगवां के बाद मुख्यमंत्री महनार
जाएंगे, जहां आईटीआई का
उद्घाटन करेंगे। साथ ही यहां से
कई योजनाओं का उद्घाटन-
शिलान्यास भी करेंगे। इसके
उपरांत मुख्यमंत्री बिहार
सुधारात्मक प्रशासनिक संस्थान
( BICA), हाजीपुर में उच्च
अधिकारियों के साथ जिला में
चल रही योजनाओं की समीक्षा
बैठक करेंगे। इसकी जानकारी
BICA, हाजीपुर में आयोजित
एक प्रेस कॉन्फ्रेंस में अपर
समाहर्ता विनोद कुमार सिंह ने
दी। प्रेस कॉन्फ्रेंस में जिला जन
संपर्क पदाधिकारी नीरज भी
मौजूद थे।

उत्कर्ष स्मॉल फाइनेंस बैंक ने बिहार के विभिन्न
स्थानों पर नए बैंकिंग आउटलेट्स का उद्घाटन किया

वरिष्ठ पत्रकार डॉ अरविन्द वर्मा, अखिल भारतीय जायसवाल (सर्ववर्गीय) महासभा
के वरिष्ठ राष्ट्रीय उपाध्यक्ष सह राष्ट्रीय मीडिया प्रवक्ता बने, बधाईयों का लगा तांता 

बिहार में कुल 250 बैंकिंग आउटलेट्स स्थापित
दैनिक बिहार पत्रिका

उत्कर्ष स्मॉल फाइनेंस बैंक लिमिटेड ने
बिहार के माननपुर (मंगेर), फतेहपुर
शाहबाज (पटना), सखसोहरा (पटना),
तितारा (गोपालगंज), और अगियोन
(औरंगाबाद) में नए बैंकिंग आउटलेट्स का
उद्घाटन किया है। इन उद्घाटनों के साथ,
बैंक ने बिहार में कुल 250 बैंकिंग
आउटलेट्स और राष्ट्रीय स्तर पर 1,028
आउटलेट्स स्थापित कर लिए हैं। माननपुर
(मंगेर), फतेहपुर शाहबाज (पटना),
सखसोहरा (पटना), तितारा (गोपालगंज),
और अगियोन (औरंगाबाद) सहित विभिन्न
क्षेत्रों के निवासी अब बैंक के विभिन्न उत्पादों
का लाभ उठा सकते हैं, जिनमें बचत खाते,
चालू खाते, निश्चित जमा, और आवर्ती जमा
शामिल हैं। बैंक विभिन्न ऋण उत्पाद भी
प्रदान करता है, जैसे कि आवास ऋण,
व्यापार ऋण, संपत्ति के खिलाफ ऋण,
क्रेडिट, बीमा और निवेश उत्पाद। बैंक की
इंफ्रास्ट्रक्चर, डिजिटल बैंकिंग क्षमताओं और 

व्यापार ऋण तक, आर्थिक विकास को
बढ़ावा मिलेगा और वित्तीय समावेशन को
बढ़ावा मिलेगा। इन समुदायों की विविध
आवश्यकताओं को पूरा करते हुए, हम उनके
समग्र विकास और समृद्धि में योगदान देने
का लक्ष्य रखते हैं। ये बैंकिंग आउटलेट्स
व्यापार विकास सेवाओं के लिए माइक्रो-
बैंकिंग ऋण प्रदान करेंगे, जो ऐसे वंचित या
निम्न-आय वाले व्यक्तियों या समूहों को
उपलब्ध होंगे जिनके पास वित्तीय सेवाओं
तक सीमित पहुंच है। JLG मॉडल समूह
ऋण मॉडल है, जो व्यक्तियों को व्यक्तिगत
रूप से बिना किसी सुरक्षा या गारंटी के ऋण
लेने की अनुमति देता है, जबकि समूह के
भीतर आपसी समर्थन और ऋण के त्वरित
पुनर्भुगतान के माध्यम से क्रेडिट अनुशासन
को बढ़ावा देता है। ग्राहक बैंकिंग सेवाओं का
उपयोग विभिन्न चैनलों के माध्यम से कर
सकते हैं, जैसे कि बैंकिंग आउटलेट्स,
माइक्रो एटीएम (बैंकिंग घंटों के दौरान),
इंटरनेट बैंकिंग, मोबाइल बैंकिंग, यूनिफाइड
पेमेंट इंटरफेस (UPI) और कॉल सेंटर।

एटीएम नेटवर्क से ग्राहकों को सहज बैंकिंग
अनुभव मिलेगा। इस विस्तार पर टिप्पणी
करते हुए उत्कर्ष स्मॉल फाइनेंस बैंक लिमिटेड
के एमडी और सीईओ श्री गोविंद सिंह ने
कहा,  बिहार  के  विभिन्न स्थानों में हमारे
नए  बैंकिंग  आउटलेट्स  का उद्घाटन हमारी
राज्य में अपनी उपस्थिति बढ़ाने की प्रतिबद्धता
को दर्शाता है। इन क्षेत्रों का ऐतिहासिक
महत्व, समृद्ध सांस्कृतिक धरोहर और मजबूत
सामुदायिक संबंध हमारे शाखाओं के लिए
आदर्श वातावरण प्रदान करते हैं। ये नए
आउटलेट्स स्थानीय निवासियों की वित्तीय
आवश्यकताओं को पूरा करने के लिए
रणनीतिक रूप से स्थापित किए गए हैं,
जिससे  व्यक्तिगत  बैंकिंग  सेवाओं  से लेकर 

खगड़िया। नव वर्ष में नया तोहफ़ा मिला फ़रकिया
के वरिष्ठ पत्रकार सह समाजसेवी डॉ अरविन्द
वर्मा को। अखिल भारतीय जायसवाल
(सर्ववर्गीय) महासभा के राष्ट्रीय अध्यक्ष
मदनलाल प्रभातीलाल जायसवाल ने संविधान में
दी गई शक्तियों का प्रयोग करते हुए वरिष्ठ पत्रकार
सह समाजसेवी डॉ अरविन्द वर्मा को सत्र 2024 -
2027 हेतु महत्वपूर्ण राष्ट्रीय वरिष्ठ उपाध्यक्ष सह
राष्ट्रीय  मीडिया प्रवक्ता पद पर नियुक्त किया। डॉ 

अरविन्द वर्मा को महासभा के मिले नए दायित्व पर
देश भर से मिल रहे बधाईयों का तांता लग गया।
अखिल भारतीय स्तर की संस्था में बिहार से
एकमात्र डॉ अरविन्द वर्मा ही ही हैं, जिन्हें राष्ट्रीय
मीडिया प्रवक्ता पद की ज़िम्मेदारी दी गई है।
नवनियुक्त राष्ट्रीय मीडिया प्रवक्ता डॉ अरविन्द
वर्मा ने मीडिया से कहा मुझ पर भरोसा जताने के
लिए अहमदाबाद, गुजरात निवासी महासभा के
राष्ट्रीय अध्यक्ष मदन प्रभातीलाल जायसवाल का
प्रति आभार प्रकट करता हूं। डॉ वर्मा ने यह भी
कहा अपने कर्तव्य का निर्वाह अवश्य करुंगा। 

मुझ पर भरोसा जताने के लिए राष्ट्रीय अध्यक्ष मदनलाल
प्रभातीलाल जायसवाल को आभार - डॉ अरविन्द वर्मा

राष्ट्रीय मीडिया प्रवक्ता डॉ अरविन्द वर्मा को बधाई
देने वालों में प्रमुख हैं राष्ट्रीय महासचिव आदित्य
वर्धनम, कृष्ण कुमार जायसवाल, प्रेम कुमार,
डॉली देवी, मनीषा जायसवाल, अशोक कुमार,
संजय कुमार, प्रदीप भगत, इन्दु प्रभा, ईo अभिषेक,
, अरुण वर्मा, किरण देवी,कैलाश चंद्र तथा अनिल
जायसवाल आदि।

लालू यादव को बोरो
प्लेयर की है जरूरत:
जीतन राम मांझी

दैनिक बिहार पत्रिका 

गया| केंद्रीय मंत्री जीतन राम
मांझी बोधगया पहुंचे, जहां
उन्होंने बोधगया स्थित अपने
आवास पर एक प्रेस वार्ता को
संबोधित किया| प्रेस वार्ता के
दौरान उन्होंने लालू यादव द्वारा
नीतीश कुमार के अपने साथ
आने के सवाल पर कहा कि वे
बुला रहे हैं और बुलाते रहे, उन्हें
एक बोरो प्लेयर की जरूरत है।
लालू यादव समझ रहे हैं कि
उनके पैर के नीचे की धरती
खिसक रही है, उन्होंने जो काम
किया है वे खुद जानते हैं, उनके
बुलाने से कोई फर्क नहीं पड़ता
है,एनडीए गठबंधन सशक्त है।
वहीं प्रशांत किशोर द्वारा किए जा
रहे आमरण अनशन पर उन्होंने
कहा कि उनको जो करना है
करते रहे, इससे कोई फर्क नहीं
पड़ता है। वे राजनीतिक खेल
खेल रहे हैं। आमरण अनशन 

करना है, तो करते रहे. सरकार
अच्छा काम कर रही है।
बीपीएससी अभ्यर्थियों की परीक्षा
ली जा चुकी है, अब कोई फर्क
पड़ने वाला नहीं है।वही उन्होंने
कहा कि ऐसी सूचना मिल रही है
कि जन वितरण प्रणाली केंद्रों पर
5 किलो की जगह 4 किलो
अनाज दिया जा रहा है. यानी
एक किलो अनाज काम दिया
जाता है।जब लाभार्थी पीडीएस
दुकानदार से इस संबंध में बात
करते हैं तो कहा जाता है कि
उन्हें ऊपर कमीशन देना पड़ता
है।यह बड़ा ही गंभीर मामला है.
हम जिला प्रशासन को चेतावनी
देना चाहते हैं, इस पर अविलंब
रोक लगाया जाए. पूरे गया जिले
में इस तरह की शिकायत मिल
रही है। 
सभी केंद्रों पर अनाज कम दिए
जाने का मामला एक गंभीर
विषय है. इस पर प्रशासन त्वरित
कार्रवाई करें।



दैनिक बिहार पत्रिका  सोमवार, 06 जनवरी 2025बिहार
एक नज़र इधर भी

डेहरी: सेवानिवृत एडीएम को
समारोह में दी गई विदाई

दैनिक बिहार पत्रिका

डेहरी। रोहतास शिक्षा विभाग के जिला स्तरीय पदाधिकारियों के
सौजन्य से अरमान डेहरी" के तत्वावधान में डेहरी नगर के
मकराईन अवस्थित "स्वराज भवन" के सभागार में आयोजित
समारोह में सेवानिवृत अपर जिला दंडाधिकारी चंद्रशेखर प्रसाद सिंह
को सम्मानित करते हुए भाव भीनी बिदाई दी गई। उक्त समारोह के
मुख्य अतिथि पूर्व विधायक सोम प्रकाश एवं विशिष्ट अतिथि जिला
शिक्षा पदाधिकारी  मदन राय थे। सभा की अध्यक्षता "अरमान
डेहरी" के अध्यक्ष डॉ. राम नाथ सिंह, पूर्व बैंक प्रबंधक ने की।
विशिष्ट वक्ताओं में  जिला कार्यक्रम पदाधिकारी (स्थापना) श्री
निशांत गुंजन, जिला कार्यक्रम पदाधिकारी (प्रा० शिक्षा) श्री रोहित
रौशन, जिला कार्यक्रम पदाधिकारी (मध्याह्न भोजन) श्री रविन्द्र
कुमार एवं कम्युनिस्ट नेता श्री ब्रज मोहन सिंह (पूर्व बैंक प्रबंधक),
आदि शामिल थे। समारोह में श्री चंद्रशेखर प्रसाद सिंह के सरल,
माधुर्य एवं नियमों/सिद्धांतों पर अडिग व्यक्तित्व की विस्तार से
चर्चाएं हुईं। श्री चंद्रशेखर जी का यह शेर पूरे माहौल को भाव
विह्वल कर दिया कि -तेरी बंदगी से मिला है, ‘मेरे वजूद को
शोहरत।
मेरा जिक्र ही कहाँ था, तेरी रहमतों से पहले।’
‘यह प्यार ही दौलत है, ये बिछुड़ने का दर्द भी दौलत है, जो कुछ
भी दौलत है सब तेरी ही बदौलत है।’

उद्घाटन मैच का विजेता बना
नगर परिषद का वार्ड 14

दैनिक बिहार पत्रिका

डेहरी। रोहतास| हिमांशु फाउंडेशन व बाबा वीर कुंवर टूर्नामेंट
कमिटी के तत्वावधान में  आयोजित 13वी नगर चैंपियनशिप का
उद्घाटन मैच वार्ड 10 बनाम वार्ड 14 के बीच खेला गया। मैच के
प्रारंभ से पूर्व टूर्नामेंट के उद्घाटनकर्ता डेहरी डालमियानगर नगर
परिषद की मुख्य पार्षद शशि कुमारी एवं मुख्य अतिथि उनके
प्रतिनिधि सह राजद अति पिछड़ा प्रकोष्ठ के प्रदेश महासचिव गुड्डू
चंद्रवंशी, विशिष्ट अतिथि अकोढ़ी पैक्स अध्यक्ष राजू यादव ने फीता
काटकर किया। साथ मे उपस्थित अतिथि शसक्त स्थायी समिति
सदस्य कलावती देवी, ऋतु हज़ारिका, डॉ रामनाथ सिंह,  ब्रजमोहन
सिंह, डॉ लक्ष्मण सिंह, बैंक प्रबंधक जितेंद्र सिन्हा, पार्षद प्रतिनिधि
राजू यादव, पप्पू गुप्ता, पार्षद राजेश कुमार, अधिवक्ता राजेश सिंह,
इंद्र कुमार बाघा, और उपस्थित सभी अतिथियों ने खिलाड़ियों से
परिचय लिया। राष्ट्रगान के बाद पूर्व प्रधानमंत्री मनमोहन सिंह, एवं
शहर के सामाजिक व्यक्ति गया शर्मा व उनके अग्रज गोरख नाथ
विमल और इस बीच हमारे शहर से गुजरे हुए तमाम लोगों के लिये
शोक व्यक्त करते हुए दो मिनट का मौन रखा गया। ततपश्चात
अंपायर शिशिर और प्रिंस द्वारा वार्ड 10 औऱ वार्ड 14 के कप्तानों
के बीच टॉस कराया गया, जिसे वार्ड 10 ने जीतकर क्षेत्ररक्षण का
फैसला लिया, बल्लेबाजी को उतरी वार्ड 14 की टीम निर्धारित 15
ओवर में 153 रन बनाकर 154 का लक्ष्य वार्ड 10 को दिया
जिसके जवाब में बल्लेबाजी करने उतरी वार्ड 10 की टीम 110 पर
ढेर हो गयी और 49 रनों से वार्ड14 ने मैच जीत लिया, आज के
मैन ऑफ द मैच ऋषि को बेहतरीन बल्लेबाजी के लिए दिया गया।
कमिटी के सदस्य मुन्ना जी ने बताया कि कल का मैच वार्ड 5
बनाम वार्ड 38 के बीच खेला जाएगा। इस दौरान कमिटी के
निदेशक अधिवक्ता रवि शेखर, अध्यक्ष डॉ ओ पी आनन्द,
महासचिव प्रो रणधीर सिन्हा, संयोजक छोटू यादव, सोनू पांडेय,
चंदन, शिबू, राज बाबू, राजेश इत्यादि मौजूद रहे।

नाला निर्माण कार्य के दौरान तीन मजदूरों पर मिट्टी
का घंसना गिरा, एक मजदूर की दबकर मौ’त

दैनिक बिहार पत्रिका
___________________________
समस्तीपुर जिले के कर्पूरीग्राम थाना
क्षेत्र अंतर्गत शम्भूपट्टी गांव में रविवार
की दोपहर नगर निगम द्वारा हो रहे
नाला निर्माण के दौरान मिट्टी का धंसना
गिरने से एक मजदूर की मौत हो गयी
वहीं दो मजदूर को हल्की चोटें आयी।
मिट्टी में दबे मजदूर की सूचना मिलते
ही वहां लोगों का हुजूम उमड़ पड़ा। इस
दौरान दो मजदूर तो आसानी से निकल
गये लेकिन एक मजदूर को काफी
मशक्कत के बाद जेसीबी की मदद से
मिट्टी हटाकर निकाला गया। मरनासन
स्थिति में मजदूर को निकालने के बाद
उसे एंबुलेंस के सहारे एक निजी
अस्पताल ले जाया गया जहां डॉक्टर ने 

उमड़ गई थी। खबर लिखे जाने तक
मृतक मजदूर का शव पोस्टमार्टम के
लिये सदर अस्पताल नहीं पहुंचा था।
समस्तीपुर नगर निगम अंतर्गत शंभूपट्टी
वार्ड संख्या-30 से ताजपुर रोड
आयकर कार्यालय तक स्ट्रॉम वाटर
ड्रेनेज योजना के तहत बड़ा नाला
निर्माण कराया जा रहा है। इस बड़े
नाला निर्माण से शंभूपट्टी, बाजेपुर,
पाहेपुर, मूसापुर, दुधपुरा, अमीरगंज,
धर्मपुर आदि जगहों का पानी निकासी
का मास्टर प्लान बनाया गया है।
हालांकि इसके निर्माण के दौरान निर्माण
कार्य में लगे मजदूरों के सेफ्टी को
लेकर सवाल पहले से उठाया जा रहा
था, इस बीच रविवार को एक मजदूर
की मौत घंसना में दबकर हो गयी।

उसे मृत घोषित कर दिया। मृतक
मजदूर कटिहार जिले के प्राणपुर थाना
क्षेत्र के गढ़ीपुर पंचायत सफीकुल
इस्लाम के रूप में हुई है।लोगों का
बताना  है की घटनास्थल पर ही मजदूर 

की मौत हो चुकी थी। बताया गया है
कि संवेदक के द्वारा वहां बिना सेफ्टी के
ही नाला निर्माण का कार्य कराया जा
रहा था। इधर घटना की सूचना पर
उक्त  स्थल  पर सैकड़ों लोगों की भीड़

मजदूर के दबने की सूचना पर लोगों की उमड़ी भीड़__________________________________________________________

‘शिवहर की उम्मीद,
शिवहर का संकल्प’

दैनिक बिहार पत्रिका
___________________________
गया। शिवहर विधानसभा क्षेत्र की
जनता हिंदुस्तानी अवाम मोर्चा सेकुलर
एवं हमारे सर्वमान्य नेता  जीतन राम
मांझी , डॉ संतोष मांझी  से काफी स्नेह
रखती है। 
वर्ष 2015 में यह सीट एनडीए के तहत
हम सेकुलर को मिली थी। 
तमाम विपरीत परिस्थितियों के बावजूद
महज 465 वोटों के अंतर से यह सीट
हार गए थें।  
वर्ष 2020 के विधानसभा चुनाव में यह
सीट जेडीयू ने लड़ा और भारी भरकम
वोटों से उनके उम्मीदवार पराजित हुए
है। गणित को समझना है। 
जनभावना को समझना है। 
यह सीट पुन: मांझी जी की झोली में
डालना है।

जमीन विवाद को लेकर दो पक्षों में जमकर
हुई मार-पीट में एक महिला मुर्छित

दैनिक बिहार पत्रिका
___________________________
चांदन/बांका| आंनदपुर थाना के
बारने गांव में जमीन विवाद के पुरानी
रंजिश में बर्तन धो रही रही एक महिला
के साथ जम कर लात घूसों से मारपीट
कर करने का मामला सामने आई है।
प्राप्त जानकारी के अनुसार आनन्दपुर
थाना क्षेत्र के बारने गांव कि झूनवां देवी
पति शिया राम यादव रविवार कि सुबह
अपने घर के वाली खेत पर बर्तन धो
रही रही थी। इसी बीच गांव के ही
शालिग्राम यादव के कहने पर उनकी
पत्नी संगीता देवी सहित घुटरी देवी
आदि के बीच कहा सुनी होते-होते
विवाद में तब्दील हो गई और, और
मौक़ा पाकर उक्त लोगों ने झुनवा देवी 

पति शिया राम यादव को मारकर
जख्मी कर दिया। घटना के परिजनों ने
जख्मी महिला को लेकर आनन्दपुर
थाना पहुंची, जहां से आनन्दपुर थाना
पुलिस इलाज कराने हेतु प्राईवेट
क्लिनिक भेज दिया। जख्मी झूनवां देवी 

ने बताई कि मैं अकेली बर्तन धो रही
थी,इसी बीच उपरोक्त व्यक्ति ने मार
पीट कर जख्मी कर दिया।इस संदर्भ में
आनन्दपुर थाना अध्यक्ष विपिन कुमार
ने बताया मामले कि छानबीन कि जा
रही है।

ताड़ पत्ता काटने को लेकर दो
पक्षों में मारपीट एक जख्मी

दैनिक बिहार पत्रिका
___________________________
चांदन/बांका| सुइया थाना अंतर्गत
धनुवसार पंचायत के लरियाचट्टी गांव में
मामूली विवाद को लेकर पुरानी रंजिश
में दो पक्षों में जम कर मारपीट होने कि
घटना सामने आई है। जबकि मारपीट
की घटना में एक व्यक्ति गंभीर रूप से
घायल हो गया है। घटना को लेकर
जख्मी मुकेश यादव पिता स्वर्गीय खीरो
यादव ने गांव के अपने ही चचेरे भाई
अशोक यादव व झंटू यादव ,रामू यादव
एवं सूमा देवी के खिलाफ सुइयां थाना
में आवेदन देकर कार्रवाई करने कि
गुहार लगाई है। आवेदन में बताया कि
रामू  यादव  और  झंटू  यादव दोनों मेरे 

हिस्से के पर लगा ताड़ का पत्ता काट
रहा था।जब मैं मना करने वहां पहुंचा
तो अशोक यादव के इशारे पर दोनों ने
मार-पीट करने लगा और कुल्हाड़ी चला
कर पैर जख्मी कर दिया। किसी तरह
भागकर घर आया तो अशोक यादव कि
सूमा देवी सहित उपरोक्त लोगों ने मेरे
घर पर ईंट पत्थर चलाते हुए जान मारने
कि धमकी देने लगा। मुकेश यादव ने
आगे बताया कि उपरोक्त व्यक्ति मनबढ़ू
किस्म का है, इसके पुर्व भी मारपीट
करने का अंजाम दे चुका है। इस संदर्भ
में सुईया थाना अध्यक्ष विशाल कुमार ने
बताया कि जमीन से जुड़े मामला प्रतिक
हो रही है जांच पड़ताल कर दोषी के
अग्रतर कार्रवाई कि जाएगी।

गरीब व जरूरतमंद लोगों को मुखिया ने किया कम्बल वितरण
दैनिक बिहार पत्रिका, चांदन/बांका| शीत लहर और बढ़ते
ठंड को मद्देनजर पंचायती राज विभाग विभाग के आदेशानुसार
चांदन प्रखंड अंतर्गत दक्षिणी बारने ग्राम पंचायत मुखिया तुलसी
रजक द्वारा आवंटित 10 कम्बल वितरण किया गया। मौके पर
आनन्दपुर थाना अध्यक्ष विपिन कुमार आदि मौजूद थे। मुखिया
तुलसी रजक ने बताया कि विभाग द्वारा उपलब्ध कराए गए
असहाय गरीब परिवारों के बीच 10 कम्बल वितरण किया गया
है। ताकि गरीब एवं वृद्ध लोग शीत लहर से निजात पा सके।

कड़ाके के ठंड के बीच कांग्रेस नेता ने सैकड़ों गरीब
असहाय लोगों के बीच कंबल किया वितरण

दैनिक बिहार पत्रिका
_______________________
समस्तीपुर। बीते एक दशक से
अधिक केंद्र की सत्ता पर काबिज
एनडीए सरकार की जनविरोधी
नीतियों का यह परिणाम है कि
देश में महंगाई व बेरोजगारी
चरम पर है| किसान व मजदूरों
की हालत दिन पर दिन दयनीय
होती जा रही है| देश में
संवैधानिक संस्थाओं को लगातार
कमजोर करने का प्रयास जारी
है| वहीं,  विपक्षी दलों की
आवाज लगातार दबाई जा रही
है| अतएव हमें संगठित होकर
संघर्ष करने की जरूरत है| यह
बातें रविवार को कल्याणपुर,
टेढ़ीबाजार, कुरसाहा सहित 

को लेकर हो रही परेशानी सहित
कई तरह की समस्याओं से
कांग्रेस नेताओं का ध्यान आकृष्ट
कराया.इस क्रम में आयुष भगत
ने दादा स्व. बलिराम भगत के
पद चिन्हों पर चलते हुए क्षेत्र की
सेवा करने का संकल्प लिया.
वहीं कांग्रेस नेताओं ने निजी कोष
से बढ़ती ठंड को लेकर सैकड़ों
गरीब असहाय लोगों के बीच
कंबल वितरण किया| इस मौके
पर प्रभात राय, डॉ. निगहबान
खान, अधिवक्ता सिकंदर राय
दिनकर राय, अधिवक्ता इबरार
रजा, राम उदगार राय, कौशलेंद्र
कुमार बुलेट, उमाशंकर सिंह,
मो. सिराज, पंकज कुमार, नंद
किशोर कापर मौजूद थे.

विभिन्न स्थानों पर ज्वलंत
जनसमस्याओं को लेकर स्थानीय
लोगों से रुबरु होते हुए प्रदेश
युवा कांग्रेस के महासचिव आयुष
भगत ने कही| वरीय कांग्रेस नेता
प्रवीण भगत ने कहा कि खेती
किसानी घाटे का सौदा साबित हो 

रही है| किसानों की आय दोगुना
करने का वादा करने वाली केंद्र
की भाजपा सरकार की घोषणा
छलावा साबित हो रही है| इस
दौरान स्थानीय लोगों ने स्मार्ट
मीटर, दाखिल खारिज कराने में
कर्मियों  की  मनमानी, भूमि सर्वे

अभाविप कार्यकर्ताओं ने किया
बैठक कई मुद्दों पर हुई चर्चा

दैनिक बिहार पत्रिका
______________________
समस्तीपुर| अखिल भारतीय
विद्यार्थी परिषद समस्तीपुर जिला
की जिला बैठक स्थानीय
विद्यार्थी परिषद कार्यालय में
जिला संयोजक कुंदन यादव की
अध्यक्षता में आयोजित की गई।
इस बैठक में मुख्य रूप से
स्वामी विवेकानंद जयंती, युवा
सप्ताह ,सुभाष चंद्र बोस जयंती
एवं आगामी योजना पर विस्तृत
चर्चा की गई।बैठक को संबोधित
करते हुए प्रांत उपाध्यक्ष डॉ
स्मिता झा एवं विभाग प्रमुख
डॉक्टर नीतिका सिंह ने कहा कि
स्वामी विवेकानंद का जीवन हम
सबों के लिए प्रेरणा का स्रोत है
हम सभी कार्यकर्ताओं को युवा
सप्ताह अंतर्गत विभिन्न कार्यक्रम
आयोजित कर स्वामी जी के
संदेशों कोजन-जन तक पहुंचाना
होगा। वही प्रांत सहमंत्री अनुपम
कुमार  झा  ने  कहा कि अखिल 

भारतीय विद्यार्थी परिषद द्वारा
राष्ट्रीय स्वाभिमान के प्रतीक
स्वामी विवेकानंद जी की जयंती
को पूरे धूमधाम से युवा दिवस
के रूप में मनाया जाएगा इस
अवसर पर निबंध प्रतियोगिता
आयोजित की जाएगी एवं
विजेताओं को सम्मानित किया
जाएगा साथी युवा सप्ताह में
आयोजित प्रतियोगिता के विजेता
को सुभाष चंद्र बोस जी की
जयंती के अवसर पर सम्मानित
किया जाएगा।जिला प्रमुख
डॉक्टर राहुल मनहर एवं नगर 

अध्यक्ष चंदन मिश्रा ने बताया
कि विवेकानंद जयंती की पूर्व
संध्या पर विद्यार्थी परिषद के
द्वारा दीपोत्सव कार्यक्रम भी
आयोजित किया जाएगा। मौके
पर जिला सोशल मीडिया
संयोजक निक्कू आर्या, शुभम
कुमार , प्रिंस झा, प्रिंस राज
मनीष चौधरी, सिंटू पांडे, विनीत
कुमार, रजनीश कुमार, सुमित
कुमार, अजय प्रताप प्रत्यूष
कुमार शालू कुमारी अंजली
कुमारी चंदन मिश्रा प्रणव कश्यप
आदि उपस्थित थे।

अजय कुमार का इंस्पिरेशनल सोशल
आइकन अवॉर्ड के लिए चयन

दैनिक बिहार पत्रिका
_______________________________________________
समस्तीपुर |मोहनपुर प्रखंड के  समाजसेवी अजय कुमार का
प्रेरणादायक सामाजिक आइकॉन पुरस्कार के लिए चयन हुआ है।
अजय कुमार विगत 8 वर्षों से राष्ट्रीय सेवा योजना, नेहरू युवा
केंद्र, नमामि गंगे एवं चलो कुछ न्यारा करते हैं फाउंडेशन जैसे
समाज सेवी संगठन से जुड़कर समाज एवं राष्ट्र के बेहतर निर्माण
के उद्देश्य से समाज सेवा दे रहे हैं। अजय कुमार कई बार राज्य
स्तर से लेकर राष्ट्र स्तर के कार्यक्रम में शामिल होकर सम्मानित हो
चुके हैं। उनके सराहनीय कार्य को देखते हुए, चलो कुछ न्यारा
करते हैं फाउंडेशन के नेशनल कमेटी के द्वारा उन्हें यह पुरस्कार
उड़ीसा के जगन्नाथ पुरी में दिया जाएगा। यह पुरस्कार समारोह इसी
महीने 13-15 जनवरी को ओडिशा राज्य के पूरी में सीकेएनकेएच
फाउंडेशन के उड़ान उत्सव के अंतर्गत आयोजित किया जाएगा।  
इस पुरस्कार को लेकर मोहनपुर के क्षेत्र के युवा साथियों एवं
गणमान्य नागरिकों के बीच अजय कुमार सराहनीय के पात्र बन चुके
हैं। उन्होंने अपने माता-पिता, गुरु और क्षेत्र का नाम रोशन कर
ऊंची बुलंदियों पर पहुंचने का काम किया है। इस अवसर पर उनको
बहुत से सामाजिक संगठनों और उनके प्रियजनों ने बधाई संदेश
दिए। एक बयान में अजय कुमार ने इस अवॉर्ड के लिए चयन किए
जाने पर सीकेएनकेएच फाउंडेशन के राष्ट्रीय समिति का आभार
व्यक्त किया , तथा उड़ान उत्सव संचालन समिति का भी आभार
व्यक्त किया।

दो दिवसीय शॉर्ट बाउंड्री क्रिकेट टूर्नामेंट का
विद्यालय प्राचार्य ने फीता काटकर किया उद्घाटन

दैनिक बिहार पत्रिका
_______________________
फुल्लीडुमर/बांका| प्रखंड के
कैथा पंचायत अंतर्गत मध्य
विद्यालय लौढ़िया कैथा के खेल
मैदान के प्रांगण में युवा क्रिकेट
क्लब बेला के युवा सदस्यों द्वारा
दो दिवसीय शॉर्ट बाउंड्री क्रिकेट
टूर्नामेंट का आयोजन किया
गया। जानकारी के अनुसार
आयोजित टूर्नामेंट का उद्घाटन
मध्य विद्यालय कैथा लौढ़िया के
प्राचार्य मुकेश कुमार, सहायक   

ही ऑल आउट हो गई। इस
प्रकार तक्कीपुर की टीम 10 रन
से मैच जीत गई। वहीं आयोजित
मैच में अंपायर की भूमिका में
किशोर ,सूरज एवं कमेंटेटर की
भूमिका में बंमबंम कुमार एवं
अन्य थे। मौके पर काफी संख्या
में क्रिकेट खेल प्रेमी रोमांचक
मुकाबले का आनंद लेते देखे
गए। वही मैच आयोजन समिति
के सदस्य किशोर कुमार ने
बताया कि रविवार की देर शाम
तक फाइनल मैच खेला गया।

शिक्षक सुबोध, रामशंकर,
अजय, मैच आयोजन समिति के
सदस्य किशोर, मोनू ,अक्षित,
अभिजीत, विमल, हिमांशु एवं
अन्य के द्वारा संयुक्त रूप से
फीता काटकर किया गया।
आयोजित उद्घाटन मैच
तक्कीपुर एवं मोतिया टीम के
बीच खेला गया। जहां तक्कीपुर
की टीम टॉस जीतकर पहले
बल्लेबाजी करते हुए 50 रन
बनाई। वहीं जवाब में उतरी
मोतिया की टीम 40 रन बनाकर



मंदार महोत्सव 2025 तैयारियों के तहत चलाया गया साफ-सफाई अभियान, हटाया गया अतिक्रमण

दैनिक बिहार पत्रिका  सोमवार, 06 जनवरी 2025प्रादेशिक
मानसिक स्वास्थ्य जागरूकता अभियान

चलाकर लोगों को किया जागरूक

दैनिक बिहार पत्रिका
_______________________________
चांदन/बांका| आनंदपुर थाना क्षेत्र के
कुसुमजोरी, दहगिलवा, अमजोरा, कुरुमटाड़
एवं भैरोगंज में मानसिक स्वास्थ्य जागरूकता
अभियान के तहत कार्यशाला का आयोजन
कर महिला, युवा एवं बच्चों को दलित मुक्ति
मिशन के निदेशक सह प्रशिक्षक द्वारा
मानसिक स्वास्थ्य पर विस्तृत जानकारी देकर
जागरूक किया गया। सर्वप्रथम परिचय सत्र
में संस्था के निदेशक महेंद्र कुमार रौशन ने
बताया कि यह आदित्य बिड़ला एजुकेशन
ट्रस्ट के सौजन्य से जागरूकता अभियान
चलायमान है, जिसका नेतृत्व श्रीमती निरजा
बिड़ला करती हैं। आदित्य बिड़ला एजुकेशन
ट्रस्ट मुंबई एक गैर-लाभकारी संगठन है,जो
शिक्षा और मानसिक स्वास्थ्य के क्षेत्र में काम
करता है। प्रशिक्षण में बताया गया कि
मानसिक स्वास्थ्य एक व्यक्ति की
भावनात्मक, मनोवैज्ञानिक और सामाजिक
कल्याण की स्थिति है। यह व्यक्ति की क्षमता
को प्रभावित करता है कि वह अपने जीवन में 

चुनौतियों का सामना कैसे करता है, अपने
संबंधों को कैसे बनाता और बनाए रखता है,
और अपने जीवन को कैसे सार्थक और
अर्थपूर्ण बनाता है। भावनात्मक स्वास्थ्य से
अभिप्राय है। व्यक्ति की भावनाओं को
समझने और प्रबंधित करने की क्षमता से है।
मनोवैज्ञानिक स्वास्थ्य से अभिप्राय है व्यक्ति
की सोच और व्यवहार को प्रभावित करने
वाली मनोवैज्ञानिक प्रक्रियाओं की स्थिति से
है। सामाजिक स्वास्थ्य से अभिप्राय है व्यक्ति
के सामाजिक संबंधों और सामाजिक कौशलों
की स्थिति से है। कार्यशाला में विभिन्न गाँव
से कुल 187 महिला, युवा और बच्चे शामिल
हुए। इस अवसर पर वार्ड सदस्य रूबी देवी,
शिक्षक देवराज कुमार, सामाजिक कार्यकर्ता
राजकुमार दास, सावित्री बाई माता समिति के
नेत्री बंदना देवी, कुसमी देवी, खिरिया देवी,
जीविका सदस्य रूबी देवी आदि अन्य
गणमान्य लोगों ने न केवल सक्रिय रूप से
भाग लिया, बल्कि अभियान की सराहना
करते हुए स्वस्थ रहने के लिए चिंता, डर,
भयमुक्त होकर जीवन सवारने पर बल दिया।

हिन्दू हृदय सम्राट श्रद्धेय किशोर कुणाल की
श्रद्धांजलि सभा का किया गया आयोजन   

दैनिक बिहार पत्रिका
_______________________________
बौंसी/बांका| हिन्दू हृदय सम्राट श्रद्धेय
किशोर कुणाल की श्रद्धांजलि सभा का
आयोजन शनिवार को लक्ष्मी नारायण मंदिर
पापहरणी मंदार में आयोजित की गयी।
मालूम हो की किशोर कुणाल, जिन्हें आचार्य
कुणाल के नाम से भी जाना जाता है, भारत
के बिहार राज्य से गुजरात कैडर के 1972
बैच के भारतीय पुलिस सेवा (आईपीएस)
अधिकारी थे। अपने पुलिस करियर के
दौरान, उन्हें विश्व हिंदू परिषद और बाबरी
मस्जिद एक्शन कमेटी के बीच मध्यस्थता
करने के लिए तत्कालीन प्रधान मंत्री वीपी
सिंह द्वारा अयोध्या विवाद पर विशेष कर्तव्य
अधिकारी (ओएसडी) के रूप में नियुक्त
किया गया था । उन्होंने चंद्रशेखर और पीवी
नरसिम्हा राव के प्रधानमंत्रित्व काल में इस
पद पर काम करना जारी रखा । इनका जन्म
10 अगस्त 1950 को हुआ था।  उनके
नेतृत्व में महावीर मंदिर ट्रस्ट ने वर्ष 1998
में पटना में महावीर कैंसर संस्थान और
अनुसंधान केंद्र (एमसीएसआरसी) की
शुरुआत की। कुणाल पटना के महावीर
मंदिर  के  सचिव भी थे।  उनके सचिवत्व में 

महावीर मंदिर का जीर्णोद्धार कार्य 30
अक्टूबर 1983 को शुरू हुआ और इसका
उद्घाटन 4 मार्च 1985 को हुआ। राज्यपाल
आरएस गवई ने सोमवार को कहा कि
महावीर मंदिर एक आदर्श धार्मिक ट्रस्ट है
और देश के अन्य ट्रस्टों को भी इसका
अनुकरण करना चाहिए। महावीर ट्रस्ट ने
बाद  में महावीर  कैंसर संस्थान की स्थापना 

की । समिति कंकरबाग में महावीर आरोग्य
संस्थान नामक एक अन्य अस्पताल भी
चलाती है और इसके परिसर में महावीर
नेत्रालय की स्थापना की गई है जो आंखों की
समस्याओं से पीड़ित लोगों की जरूरतों को
पूरा करता है। मंदिर ने पहले ही चार बड़े
अस्पताल स्थापित किए हैं और जरूरतमंद
लोगों  को  वित्तीय सहायता प्रदान करता है। 

29 दिसंबर 2024 को सुबह-सुबह कुणाल
को दिल का दौरा पड़ा और उन्हें तुरंत पटना
के महावीर वात्सल्य अस्पताल ले जाया गया
। उसी दिन बाद में 74 साल की उम्र में
उनकी मृत्यु हो गई। बिहार महावीर मंदिर
ट्रस्ट (बीएमएमटी) के सचिव के रूप में
उनके नेतृत्व में, उन्होंने दुनिया के सबसे बड़े
मंदिर के निर्माण का बीड़ा उठाया है। उन्होंने
कहा, "वे बिहार के पूर्वी चंपारण जिले में
कंबोडिया में 12वीं सदी के अंगकोर वाट
मंदिर से भी बड़ा मंदिर बनाएंगे । 2008 में
उन्हें समुदाय और सामाजिक सेवाओं में
उनके योगदान के लिए भगवान महावीर
पुरस्कार मिला। भारत की राष्ट्रपति प्रतिभा
पाटिल द्वारा कुणाल को प्रदान किया गया यह
पुरस्कार भगवान महावीर फाउंडेशन, चेन्नई
द्वारा स्थापित किया गया है । आचार्य कुणाल
यह पुरस्कार पाने वाले बिहार - झारखंड के
पहले व्यक्ति हैं । 
उनका चयन भारत के पूर्व मुख्य न्यायाधीश
न्यायमूर्ति श्री एमएन वेंकटचलैया की
अध्यक्षता वाली जूरी द्वारा किया गया था ।
श्रद्धांजलि सभा राजाराम अग्रवाल, देवाशीष
पाण्डेय, शंकर प्रसाद सिंह सहित काफी
संख्या में लोग मौजूद थे।

दैनिक बिहार पत्रिका
______________________________
बौंसी/बांका| मंदार महोत्सव 2025
तैयारियों के तहत रविवार को जिला
पदाधिकारी, बांका अंशुल कुमार के निर्देश
पर मंदार मेला क्षेत्र, पापहरणी सहित अन्य
स्थलों पर साफ-सफाई अभियान चलाया
गया। इस दौरान प्रखंड विकास पदाधिकारी,
बौंसी के नेतृत्व में विद्यालय के बच्चों द्वारा
भी साफ-सफाई अभियान में भाग लिया
गया।  जिला पदाधिकारी के निर्देशानुसार
मेला क्षेत्र में अतिक्रमण हटाओ अभियान के
तहत अतिक्रमण हटाया गया। खेल मैदान 

बौंसी में भी अतिक्रमण हटाया गया।मंदार
मेल को लेकर शहर में भारी भीड़ से काफी
समस्या उत्पन्न हो जाती है जिसे लेकर
स्थानीय पुलिस प्रशासन के द्वारा अतिक्रमण
को हटाया गया। डेम रोड में रविवार को
भारी संख्या में अतिक्रमण हटाने का
अभियान चला कर इसकी कार्रवाई की गई।
दुकानदार को पहले ही इसकी नोटिस दी
गई थी इसके बाद पुलिस द्वारा यह कार्रवाई
की गई है। प्रशासन का कहना है कि मेला
के मध्य नजर यह कार्रवाई की जा रही है
ताकि मेला आयोजन मे किसी तरह की
बाधा उत्पत्र ना हो।

आपदा प्रबंधन विभाग और जिला प्रशासन के द्वारा
विभिन्न स्थानों पर की गई अलाव की व्यवस्था   

दैनिक बिहार पत्रिका
_______________________________
बांका| जिले में मौसम भी काफी सर्द हो
गया और ठिठुरन बढ़ गई है। घरों में गर्म
कपड़ों के साथ हीटर का उपयोग करना पड़
रहा है, तब सर्दी से राहत मिल रही है।
मौसम में हुए बदलाव को लेकर मौसम
विभाग के द्वारा पूर्वानुमान जारी किया जा रहा
है। कृषि मौसम वैज्ञानिक के अनुसार आने
वाले दिनों में पारा लुढ़कने की संभावना है।
जिससे ठंड बढ़ने के आसार हैं। इधर कुहासा 

के कारण सड़क पर चलने में वाहनों को
खासी परेशानियों का सामना करना पड़
सकता है। इस मौसम में कोहरा के कारण
कई सड़क दुर्घटना भी घटी थी। जिससे कई
लोगों की जाने भी चली गई थी। वहीं लोग
सर्द हवाएं चलने से लोगों का जनजीवन
प्रभावित हो रहा है। जिसको देखते हुए
आपदा प्रबंधन विभाग और जिला प्रशासन के
द्वारा जिला के विभिन्न स्थानों पर अलाव की
व्यवस्था की गई है जिससे आम नागरिकों को
ठंड से बचाव में राहत मिल रही है।

प्रथम महिला शिक्षिका सावित्रीबाई फुले एवं फातिमा
शेख का संयुक्त रूप से मनाया गया जयंती समारोह 

_______________________________
समस्तीपुर।ताजपुर प्रखंड क्षेत्र के
मौलानाचक स्थित दलित बस्ती में ऐपवा
जिला अध्यक्ष की अध्यक्षता में भारत की
प्रथम महिला शिक्षिका सावित्रीबाई फुले एवं
फातिमा शेख के चित्र पर माल्यार्पण कर
194वीं जयंती समारोह पूर्वक मनाई गई।
मौके पर उपस्थित महिलाओं को संबोधित
करते हुए ऐपवा जिला अध्यक्ष बंदना सिंह ने
सावित्रीबाई फुले एवं फातिमा शेख के संघर्षों
पर प्रकाश डालते हुए कहा कि सावित्रीबाई
फुले भारत की प्रथम महिला शिक्षिका,
समाज सुधारक और मराठी कवियित्री थीं।
उन्होंने 1852 में बालिकाओं के लिए पहले
विद्यालय की स्थापना की। वे सामाजिक
क्रांति की अग्रदूत थीं। वे सिर्फ शिक्षा के क्षेत्र
में ही नहीं बल्कि बाल विवाह, विधवा
उत्पीड़न  जैसी  कुरितियों  पर अंकुश लगाने 

को लेकर संघर्ष किया। उन्होंने कहा कि
सावित्रीबाई फुले एवं फातिमा शेख हम
तमाम महिलाओं के लिए आदर्श व्यक्तित्व
एवं कृतित्व हैं। उन्होंने हर तरह की प्रताड़ना
का सहन करते हुए महिला को शिक्षित करने
का जिम्मा उठाया। उस समय की सामंती
व्यवस्था उनके उपर कीचड़, गोबर फेंका
करती थी और  उन्हें  शिक्षा-दिक्षा  का काम 

छोड़ने के लिए मजबूर किया जाता था
लेकिन वे अपने रास्ते से पीछे नहीं हटीं। वे
इस तरह से महिलाओं को आगे बढ़ाने का
काम किया| आज जब एक ओर हर क्षेत्र में
महिलाएं अपने परचम लहरा रहीं हैं, आगे
बढ़ रही हैं तो दूसरी ओर वे विभिन्न प्रताड़ना
की शिकार भी हो रहीं हैं। उनके साथ
ब्लातकार,  छेड़खानी  एवं हत्या की घटनाएं 

बढ़ रही हैं। मोदी एवं नीतीश सरकार
महिलाओं को आगे बढ़ाने को बेटी बचाओ-
बेटी पढ़ाओ का नारा देती है वहीं महिलाओं
की इज्जत-आबरू के साथ खिलवाड़ होता है‌
महिलाओं के उपर सामाजिक व्यवस्था टिकी
हुई है और वह परिवार को चलाते हुए समाज
को भी बेहतर बनाने के लिए काम करती हैं
लेकिन उन्हें सम्मान नहीं मिल पाता है।
महिलाओं को अपने मान-सम्मान की रक्षा
और अपना अधिकार पाने के लिए, आगे
बढ़ने के लिए संगठित होकर अपने हक-
अधिकार की लड़ाई लड़नी होगी। मौके पर
भाकपा माले प्रखंड सचिव सुरेंद्र प्रसाद सिंह,
शाखा सचिव रामचंद्र पासवान समेत अनीता
देवी, सुनैना देवी, गीता कुमारी, राधा
कुमारी, सावित्री देवी आदि बड़ी संख्या में
महिलाएं उपस्थित थीं। भाकपा माले द्वारा
आहूत 9 मार्च को पटना महाजुटान में भाग
लेकर सफल बनाने की अपील की गई।

विश्‍व ब्रेल दिवस के अवसर पर लुईस ब्रेल की जयन्‍ती समारोह मनाई गई
दैनिक बिहार पत्रिका

______________________________________
गया । समर्पण स्‍पेशल स्‍कूल नेत्रहीन यूनिट, बिहार
पी.डब्‍लू.डी. संघ, चाईल्‍ड कन्‍सर्न, एक्‍शन फॉर ऑल
एवं  बिहार नेत्रहीन खेल संघ के संयुक्‍त तत्‍वाधान में
विश्‍व लुईस ब्रेल दिवस के अवसर पर 216वीं जयन्‍ती
एवं एक दिवसीय दिव्‍यांगजन जन-जागरूकता
कार्यक्रम का आयोजन आज दिनांक 4 जनवरी 2025
को पूर्वाहण 11 बजे से समर्पण सेमिनार हॉल,
इलाहीबाग, नया बस स्‍टैण्‍ड बस अड्डा बैरिया,  पो०
बैरिया में किया गया है। आज के कार्यक्रम में सैंकड़ो
दिव्‍यांगजन दृष्टिबाधित एवं अन्‍य दिव्‍यांगजन,
दिव्‍यांगजन विशेषज्ञ, समाजसेवी, अभिभावकगण, छात्र
आदि उपस्थित थे। ब्रेल दिवस मनाने का मख्‍य उद्देश्य
दृष्टिबाधित व्यक्तियों को सशक्त बनाना, उनके लिए
शिक्षा और करियर के अवसर सुनिश्चित करना और
समाज में उनकी समान भागीदारी को बढ़ावा देना है।
यह दिन हमें यह याद दिलाता है कि सही संसाधनों
और तकनीकों के माध्यम से दृष्टिबाधित व्यक्ति भी
आत्मनिर्भर बन सकते हैं। आज के कार्यक्रम का
शुभारम्‍भ मुख्‍य अतिथि डॉ० शिवाजी कुमार पूर्व राज्‍य
आयुक्‍त दिव्‍यांगजन, बिहार सरकार, डॉ० विश्‍वेन्‍द्र
कुमार सिन्‍हा प्रसिद्ध हड्डी रोग विशेषज्ञ,  डॉ० राजीव
गंगौल अध्‍यक्ष पाटलीपुत्रा पैरेन्‍टस एसोसिएशन, मधु
श्रीवास्‍तवा अध्‍यक्ष, सिविल सोसाईटी फोरम  हरदेव
प्रसाद  (कार्यकारी अध्‍यक्ष, ऑल इंडिया
पी०डब्‍लू०डी०संघ,  द्वारा संयुक्‍त रूप से दीप
प्रज्‍वल्लित कर किया गया है।इस मौके पर  संतोष
कुमार सिन्‍हा सी.ई.ओ. समर्पण,  लक्ष्‍मीकान्‍त कुमर
कार्यक्रम समन्‍वयक, समर्पण संदीप कुमार सचिव
बिहार    पारा स्‍पोर्ट्स एसोसिएशन, चन्‍दा सिंह सचिव, 

पाटलीपुत्रा पैरेन्‍ट्स एसोसिएशन रीना देवी प्राचार्या,
समर्पण, माला देवी विशेष शिक्षिका, समर्पण, गुड्डु
कुमार, नीतु कुमारी, सुनिल कुमार, शेखर चौरसिया
आदि उपस्थित थे। सभी उपस्थित लोगों ने लुईस ब्रेल
की प्रतिमा पर फुल माला अर्पण किये है।मुख्‍य अतिथि
ने बताया कि लुईस ब्रेल दृष्टिबाधित दिव्‍यांगजनों के
दृष्टिदाता थे और हम सबको उनके राहों पर चलना
चाहिए। जिससे समाज में दृष्टिबाधित दिव्‍यांगजनों को
उचित स्‍थान मिल सके। ब्रेल लिपि का अविष्‍कार से
दृष्टिबाधित दिव्‍यांगजनों को पढ़ने में काफी सुविधा
मिलती है आज दृष्टिबाधित दिव्‍यांगजन कई उच्‍च
स्‍थानों पर विराजमान हैं और अपने कार्यों को बखूबी
निभा रहें। हमें दिव्‍यांगजनों से प्रेरणा मिलती है कितनी
कठिनाई रास्‍तों पर आगे निकल जाते हैं।सभी ने बताया
कि ब्रेल लिपि का जन्‍म देनेबाले लुईस ब्रेल का जन्‍म
1809 ई० में फ्रांस के कुप्रे नामक गांव में हुआ था।
लुई ब्रेल की आँखों की रोशनी महज तीन साल की
उम्र में एक हादसे के दौरान नष्ट हो गई है। परिवार में
तो दुःख का माहौल हो गया क्योंकि ये घटना उस
समय की है जब उपचार की इतनी तकनीक इजात
नही हुई थी जितनी कि अब है। बालक लुई बहुत जल्द
ही अपनी स्थिती में रम गये थे। बचपन से ही लुई ब्रेल
में गजब की क्षमता थी। हर बात को सीखने के प्रति
उनकी जिज्ञास को देखते हुए, चर्च के पादरी ने लुई
ब्रेल का दाखिला पेरिस के अंधविद्यालय में करवा दिया
है। बचपन से ही लुई ब्रेल की अद्भुत प्रतिभा के सभी
कायल थे। उन्होने विद्यालय में विभिन्न विषयों का
अध्यन किया गया है। लुईस ब्रेल फ्रांस के शिक्षाविद
तथा अन्‍वेषक थे जिन्‍होंने दृष्टिबाधित दिव्‍यांगजनों के
लिए लिखने तथा पढ़ने की प्रणाली विकसीत की है।
यह  पद्धति 'ब्रेल' नाम से जगप्रसिद्ध है। फ्रांस में जन्मे 

लुई ब्रेल अंधों के लिए ज्ञान के चक्षु बन गए हैं। ब्रेल
लिपि के निर्माण से नेत्रहीनों की पढ़ने की कठिनाई को
मिटाने वाले लुई स्वयंम भी नेत्रहीन थे। लुइस ब्रेल ने
आठ वर्षो के अथक परिश्रम से इस लिपि में अनेक
संशोधन किये और अंततः 1829 में छह बिन्दुओ पर
आधारित ऐसी लिपि बनाने में सफल हुए हैं। अपनी
अविष्कृत लिपि को दृष्ठि हीन व्यक्तियों के मध्य
लगातार प्रचारित किया। संयुक्त राष्ट्र महासभा द्वारा
06 नवम्बर 2018 को एक प्रस्ताव पारित किया गया
था, जिसमें हर साल 04 जनवरी को ब्रेल लिपि के
आविष्कारक लुई ब्रेल के जन्मदिवस को उनके सम्मान
में विश्व ब्रेल दिवस के रूप में मनाया जाता है।  

उन्‍होंने कहा कि हर दिव्‍यांगजन सशक्‍त बनेंगे एवं
समाज के मुख्‍य धारा से जोड़ने का कार्य किया
जायेगा।ब्रेल एक स्पर्श आधारित लेखन प्रणाली है जो
उभरे हुए बिंदुओं के पैटर्न का उपयोग करके अक्षरों,
संख्याओं और विराम चिह्नों को दर्शाती है। इसे स्पर्श
के माध्यम से पढ़ा जाता है और यह नेत्रहीन व्यक्तियों
को पुस्तकें पढ़ने, सार्वजनिक स्थानों पर जाने और
जानकारी प्राप्त करने में सक्षम बनाती है। यह प्रणाली
सार्वभौमिक रूप से अनुकूल नीय है और विभिन्न
भाषाओं तथा तकनीकी नोटेशनों जैसे गणित और
संगीत के लिए भिन्न रूपांतर उपलब्ध हैं। इसे लिखने
के   लिए   ‘ब्रेलराइटर’  नामक एक विशेष प्रकार की 

मशीन या स्टायलस और स्लेट का उपयोग किया जाता
है। उभरे हुए बिंदुओं के समूह को ‘सेल’ कहा जाता
है।आज दृष्टि बाधित से बचाव एवं दिव्‍यांगजनों के
लिए जन-जागरूकता कार्यक्रम एवं समर्पण के नेत्रहीन
यूनिट के बच्‍चोंद्वारा सांस्‍कृतिक कार्यक्रम किया गया
है। सभी दिव्‍यांगजन काफी खुश थे एवं लुईस ब्रेल की
तरह अविष्‍कारक बनने की इच्‍छा प्रकट कर रहे थे।
आज के कार्यक्रम का संचालन संतोष कुमार सिन्‍हा
एवं धन्‍यवाद ज्ञापन लक्ष्‍मीकान्‍त कुमार द्वारा किया गया
है। आज के कार्यक्रम को सफल बनाने में अनिता
कुमारी, गुड्डु कुमार,अभिजीत कुमार, रीना देवी, सोहम  
शेखर चौरसिया आदि का महत्‍वपूर्ण भूमिका रहा है।

